
এই প্যাসেন্ট ইনফরমেশন লিফলেটটি অধ্যয়ন করে আপনি লাং বায়োপসি (যার জন্য আপনাকে রেফার করা হয়েছে) সম্পর্কে অতিরিক্ত তথ্য জানতে পারবেন।
আপনার ফুসফুসে কোনও গুরুতর রোগ আছে কিনা সেবিষয়ে সিদ্ধান্ত নেয়ার জন্য আপনার ডাক্তার স্যাম্পল চেয়েছেন। আপনার থেকে নেওয়া স্যাম্পল দেখে ভবিষ্যতে চিকিৎসার অপশন বিষয়ে দিকনির্দেশনা দেবেন। সিদ্ধান্ত নেওয়ার আগে বায়োপসির পদ্ধতি, এটি করানোর সুবিধা এবং এর ঝুঁকি সম্পর্কে পুরোপুরি অবহিত হয়ে নিত হবে। ডাক্তারের সাথে সুবিধা ও ঝুঁকি নিয়ে আলোচনার পরে এই সিদ্ধান্তটি সর্বোত্তমভাবে নেওয়া সম্ভব হয়। বায়োপসি যে রেডিওলজিস্ট (এক্স-রে ডাক্তার) করবেন তিনি হাসপাতালে এলে এগুলি আপনি বুঝতে পেরেছেন কিনা নিশ্চিত হবেন।
বায়োপসি কী?
বায়োপসি হ'ল আপনার ফুসফুস থেকে নেওয়া একটি ক্ষুদ্র নমুনা যা নিয়ে ডাক্তার উদ্বিগ্ন। নমুনা নিয়ে বায়োপসির পরে পরীক্ষা করার জন্য একটি মাইক্রোস্কোপের নীচে রাখা হয়। 
আপনি যখন আসেবন, আপনাকে একজন নার্স দিয়ে চেক ইন করানো হবে এবং ডাক্তার আপনার সাথে পদ্ধতি নিয়ে কথা বলবেন এবং নিশ্চিত করবেন যে আপনি আপনার লিখিত সম্মতিতে বায়োপসি করাতে সন্তুষ্টি জানিয়েছেন। পদ্ধতি নিয়ে কিছু জানার থাকলে প্রশ্ন করার সুযোগ পাবেন।
বায়োপসি কীভাবে নেওয়া হয়?
রেডিওলজিস্ট একটি সিটি স্ক্যানার বা আল্ট্রাসাউন্ড মেশিন ব্যবহার করবেন যাতে সুইটিকে বুকের ঠিক যে স্থানের নমুনা প্রয়োজন সে স্থানটি জানতে পারেন। বায়োপসি সাধারণত প্রায় 30 মিনিট স্থায়ী হয়। কখনও কখনও বায়োপসির আগে বা সময় কোনও প্রযুক্তিগত সমস্যা থাকলে আরও বেশি সময় নিতে পারে।
আপনার যদি কোনও বড়ধরণের মবিলিটি জনিত সমস্যা থাকে, তবে আপনারকে সেবিষয়ে বায়োপসি বুকিং করার সময়ই দয়া করে জানাবেন।
আপনার রেডিওলজিস্ট নমুনা দেওয়ার সেরা জায়গাটি নির্ধারণ করবেন। আপনাকে স্থির করে শুইয়ে বায়োপসি করানো হবে। প্রয়োজনে আপনাকে শ্বাস ধরে রাখতে বলা হতে পারে। এই নির্দেশাবলী অনুসরণ করতে সক্ষম হওয়ার জন্য আপনাকে জাগ্রত থাকতে হবে, তাই আমরা অবস করিনা। স্ক্যান শুরু হওয়ার আগে আপনি যদি স্বাচ্ছন্দ্য বোধ না করেন, তবে রেডিওলজিস্টকে তা অবশ্যই বলবেন। এতে যতটা সম্ভব স্থির থাকতে সহায়তা করার জন্য আরও স্বাচ্ছন্দ্য এনে দেবে।
আপনার পালস্ ‌ও অক্সিজেন লেভেল নার্স দ্বারা এবং কখনও কখনও অন্যান্য পর্যবেক্ষণ দ্বারা পর্যবেক্ষণ করা হবে। বায়োপসি চলাকালীন বা পরে আপনাকে আপনার নাকের উপরে বা মাস্কের মাধ্যমে অক্সিজেন দেওয়া যেতে পারে।
ব্যাথা লাগবে?
ত্বক পরিষ্কার করার পরে, ত্বক ও বুকের প্রাচীরকে অবস করার জন্য লোকাল এনেস্থেটিক ইনজেকশন দেওয়া হয়।  এর মধ্যে ফুসফুসের আস্তরণ (প্লুরা) অন্তর্ভুক্ত রয়েছে যা সবচেয়ে সংবেদনশীল। অ্যানাস্থেসিয়া দেয়ার সাথে সাথে কিছুটা ব্যথা দেবে, তবে পরে অবস হয়ে যাবে। এর পরে, পদ্ধতিটি ব্যথাদায়ক হবে না। রেডিওলজিস্ট স্যাম্পলিং সুই স্থাপন করার সময়ও আপনি মুভমেন্ট বা চাপের সংবেদন অনুভব করতে পারেন।
নিঃশ্বাস আটকে রাখা
বায়োপসিতে ফুসফুসের এরিয়াটিকে সনাক্ত করতে প্রাথমিক স্ক্যানের জন্য আপনার শ্বাস ধরে রাখতে বলা হবে। যখনই আপনি আপনার শ্বাস ধরে রাখবেন, প্রতিবার প্রায় একই পরিমাণের হবে। এতে বেশি সময় লাগবে না।  অনেক দীর্ঘ ও গভীর শ্বাস প্রয়োজন হয় না। যখনই এমনটি করতে বলবেন, আপনি তখনই শ্বাস নেবেন আপনার শ্বাস যেখানেই থাকুক না কেন।
পরিষ্কার এবং অবস জায়গার মাধ্যমে ফুসফুসে একটি সুই ঢোকানো হবে। স্ক্যানার সঠিক জায়গা বুঝতে ব্যবহৃত হয়। এটি সাধারণত আপনার আলতো করে শ্বাস নেওয়ার মাধ্যমে করা হয়, তবে প্রতিবার কয়েক সেকেন্ড আপনার শ্বাস ধরে রাখার প্রয়োজন হতে পারে। আপনার কী করতে হবে তা রেডিওলজিস্ট বুঝিয়ে দেবে।
সুইটি ফুসফুসে অবস্থানে এলে এর মাধ্যবর্তী কোরটি সরিয়ে ফেলা হবে়। নমুনা নেওয়ার জন্য মাঝখানে একটি চিকন সূঁচ ঢোকানো হবে। পরীক্ষার জন্য যতটা উপাদান প্রয়োজন তা পেতে বেশ কয়েকটি নমুনা এইভাবে নেওয়া যেতে পারে।
তার পরে কী হবে?
নমুনা নেওয়ার পরে সুইটি সরিয়ে ফেলা হবে এবং কোনও তাত্ক্ষণিক জটিলতা দেখা দিল কিনা দেখঅর জন্য একটি চূড়ান্ত স্ক্যান করা যেতে পারে। আপনার বায়োপসির পরে আপনাকে আপনার বিছানায় যেতে সহায়তা করা হবে। রেডিওলজিস্ট আপনাকে পরামর্শ দেবেন কীভাবে এবং কতক্ষণ শুয়ে থাকতে হবে। আপনার সুরক্ষার জন্য, আপনি বায়োপসির পরে অবিলম্বে উঠে বসতে পারবেন না।
আপনাকে পুনরুদ্ধার অঞ্চলে স্থানান্তরিত করা হবে এবং কমপক্ষে এক ঘন্টার জন্য নার্সদের যত্নে রাখা হবে, তারপরে আপনি নিরাপদে বাড়িতে যেতে পারবেন কিনা তা নিশ্চিত করার জন্য সাধারণত বুকের এক্স-রে পরীক্ষা করা হবে। পর্যবেক্ষণের অতিরিক্ত সময়ের প্রয়োজনে আপনার যদি আরও বেশি সময় থাকার প্রয়োজন হয়, তবে আপনার ডাক্তার আপনাকে পরামর্শ দেবেন। কোনও জটিলতা থাকলে আপনার আরও বুকের এক্স-রে বা চিকিৎসার প্রয়োজন হতে পারে। জটিলতার জন্য আপনার যদি হাসপাতালে ভর্তির প্রয়োজন হয়, তবে আপনাকে জানানো হবে।
ফুসফুসের বায়োপসির পরে বেশিরভাগ লোকেরই হাসপাতালে থাকতে হয় না। আপনার বায়োপসির পরে যদি আপনার কোনও উদ্বেগ বা জটিলতা থাকে, তবে সাহায্যের জন্য কোথায় এবং কীভাবে হাসপাতালের সাথে যোগাযোগ করবেন তা আপনাকে বলে দেওয়া হবে।
কী অসুবিধে হতে পারে?
ফুসফুসের বায়োপসি থেকে সৃষ্টি জটিলতাগুলি ৩টি বিভাগে পড়ে - বায়ু লিক, রক্তপাত আর খুব বিরল কিছু জটিলতা। আপনি এগুলি আপনার রেফার করা ডাক্তারের সাথে আলোচনা করতে পারেন। আপনি বায়োপসির জন্য আসার আগে, আপনার সাথে যোগাযোগ করা নার্সিং টিমকেও প্রশ্ন রতে পারেন। 
আসার আগে পদ্ধতি সম্পর্কে আপনার বা আপনার আত্মীয়দের যদি না জানা প্রশ্ন থাকে, তবে আপনি নীচের নম্বরে টীমের সাথে যোগাযোগ করতে পারেন। আরও তথ্যের জন্য যেখানে বায়োপসি করা হচ্ছে আপনি সেই হাসপাতালের কিউআর কোডটি স্ক্যান করতে পারেন।
বায়োপসির তারিখে, যখন ডাক্তার আপনার সম্মতি পাবেন, আপনার জটিলতার ব্যক্তিগত ঝুঁকি বিবেচনা করে এগিয়ে যাবেন।
এয়ার লিক
যদি ফুসফুস থেকে ফুসফুসের চারপাশের স্থানটিতে বায়ু বেরিয়ে আসে, তবে তাকে নিউমোথোরাক্স বলা হয়। ফুসফুসের বায়োপসি করানো লোকদের বায়ু লিক হওয়া সাধারণ বিষয় (প্রায় তিনজন রোগীর মধ্যে একজনের হয়) তবে এই লিকগুলি বেশিরভাগই খুব ছোট হয়। আপনি যদি একটি ছোট বায়ু লিক হলেও ভাল থাকেন, তবে এর চিকিৎসার জন্য কিছুই করার দরকার নেই এবং শরীর পরে বায়ু শোষণ করে নেবে।
আপনার যদি দীর্ঘস্থায়ী ফুসফুসের রোগ যেমন সিওপিডি বা এম্ফিসেমা থেকে থাকে, তবে আপনার বায়ু লিক হওয়ার সম্ভাবনা বেশি থাকবে (প্রায় দু'জন রোগীর মধ্যে একজনের হয়) এবং এমন কিছু সম্ভাবনা থাকে যার লক্ষণ বুঝে আপনার চিকিৎসার প্রয়োজন হবে। 
যদি আপনার বায়ু লিকের চিকিৎসার প্রয়োজন হয,় তবে আপনার ডাক্তার হয় একটি ছোট সুই (এসপিরেশন) দিয়ে বায়ু চুষে নেবেন বা একটি ড্রেইন ঢুকাবেন। এটি একটি ভালভের সাথে লাগানো থাকতে পারে যা নিয়ে আপনি বাড়ি যেতে পারবেন। আপনি যদি ড্রেন নিয়ে বাড়িতে যান, তবে লিক নিরাময় হয়েছে কিনা তা পরীক্ষা করার জন্য আপনার পরে আবার আসতে অ্যাপয়েন্টমেন্ট লাগবে, এতে এক সপ্তাহ সময় লাগতে পারে। ড্রেন লাগানো কিছু রোগী হাসপাতালে ভর্তি হয় এবং তা জলের বোতলের সাথে লাগিয়ে রাখে। বাড়িতে যাওয়ার 1 সপ্তাহের বেশি বায়ু লিক স্থায়ী হলে এমনটি ঘটতে পারে। 
রক্তক্ষরণ
যে কোনও বায়োপসির মতোই, ফুসফুসের বায়োপসি টিস্যুকে ক্ষত এবং রক্তক্ষরণ করতে পারে।  বেশিরভাগ রোগী এই সম্পর্কে জানেন না, কারণ রক্তক্ষরণ শুধুমাত্র খুব অল্প পরিমাণে হয় এবং ফুসফুসেই থেকে যায়।
রক্তক্ষরণ সাধারণত নমুনা নেওয়ার সময় এবং এর কিছুক্ষণ পরে ঘটে। প্রায় বিশ জনের মধ্যে একজনের কাশির সময় রক্ত আসে (হেমোপটিসিস)।  এটি অপ্রীতিকর তবে সাধারণত 5 থেকে 10 মিনিটের মধ্যে বন্ধ হয়ে যায়।  
যদি রক্ত সুইয়ের পথ দিয়ে বেরিয়ে আসে, তবে এতে আস্তরণ তথা প্লুরা হয়ে ফুসফুসের চারপাশে রক্ত সংগ্রহ করতে পারে। যদিও বেশি পরিমাণে রক্ত বের হওয়া বিরল, তবুও এতে ব্যাথা (প্লুরিসি) হতে পারে।
বায়োপসির সময় কাশির সাথে রক্ত না আসলেও, বায়োপসির পরে বেশ কয়েক দিন ধরে রক্ত আসতে পারে। ডিসচার্জ শেষ হওয়ার পরে লোকের প্রচুর রক্ত কাশি হওয়া অস্বাভাবিক ব্যাপার। বাড়িতে যাওয়ার পরে যদি আপনি কোনও বড় পরিমাণে রক্ত কাশি লক্ষ্য করেন, তবে আপনার নিকটস্থ হাসপাতালে যাওয়ার পরামর্শ দেওয়া হচ্ছে।
ব্যাথা
ফুসফুসের বায়োপসির পরে ব্যথা সাধারণত বায়ু লিক বা রক্তের কারণে হয় যা ফুসফুসের আস্তরণের (প্লুরিসি) বিরক্ত করে। এটি সাধারণত চলন্ত বা গভীর শ্বাস নেওয়ার সাথে আরও খারাপ হয়ে থাকে। এই সমস্যাটি সাধারণত সাধারণ ব্যথানাশক দিয়েই সারিয়ে তোলা যায়। বায়ু লিক করার জন্য ড্রেনের প্রয়োজন হোক বা না হোক ব্যথা হতে পারে। এক দিন বা এক দিন পরেও ব্যথা করতে পারে, তাই বাড়িতে কী ব্যথা নাশক নেবেন সে সম্পর্কে পরামর্শ নিন।
খুব বিরল জটিলতা 
ফুসফুসের বায়োপসি জনিত গুরুতর জটিলতার ঝুঁকি খুবই বিরল (এক হাজার লোকের মধ্যে একজনেরও কম) তবে আপনার সম্পূর্ণ সম্মতি দেওয়ার জন্য আপনাকে এ সম্পর্কে জেনে নিতে হবে। 
খুব কম সম্ভাবনা রয়েছে যে আপনার বায়োপসি থেকে প্রচুর পরিমাণে রক্তক্ষরণ হবে যা সাধারণ চিকিৎসা দিয়ে বন্ধ হবে না। এর জন্য অপারেশনের প্রয়োজন হতে পারে, যার মধ্যে ব্লাড ট্রান্সফিউশন এবং সাধারণ এনেস্থেটিক ব্যবহার হতে পারে। 
অপারেশনটি কুঁচকি থেকে একটি নলের মাধ্যমে এবং অভ্যন্তরীণ রক্তপাত রোধ করতে ভিতরে তার পাস করে সম্পাদিত হবে। রক্তক্ষরণ বন্ধ করার জন্য ত্বকে কাটা কিংবা ওপেন অপারেশন এর প্রয়োজন হয়না বললেই চলে। 
উক্ত ড্রেন চিকিৎসায় নিরাময় না হলে, বড় বায়ু লিক এর অপারেশন খুব কমই প্রয়োজন হয়।
স্যাম্পল নেওয়ার সময়, ফুসফুস থেকে আপনার ফুসফুসের শিরাগুলিতে বায়ু বুদ্বুদ যাওয়ার ঝুঁকি খুব কম থাকে। যদি এটি আপনার শরীরে প্রবেশ করে এবং হৃৎপিণ্ড বা মস্তিষ্কে গিয়ে জমা হয়, তবে খুব কম সম্ভাবনা রয়েছে যে এটি স্ট্রোক বা হার্ট অ্যাটাকের মতো সমস্যা সৃষ্টি করতে পারে যা সম্ভাব্য জীবন পরিবর্তন বা জীবন হুমকিস্বরূপ হতে পারে।

কত তাড়াতাড়ি পারবো…?
আপনাকে 24 ঘন্টা পরে কঠোর অনুশীলন বা ওজনদার জিনিস উত্তোলন না করার পরামর্শ দেওয়া হচ্ছে। 
আমরা আপনাকে আপনার বায়োপসির পরে ধূমপান বা ভ্যাপ না করার পরামর্শ দিই। আপনি যদি চান তবে আমরা আপনার পুনরুদ্ধারের সময় ধূমপান নিরসন সহায়তা এবং তামাকের বিকল্প সরবরাহ করতে পারি।
আপনার যদি বায়ু লিক হয়, তবে আপনি কোনও ডাক্তারের কাছ থেকে একথা নিশ্চিত না হওয়া পর্যন্ত ফ্লাই করতে পারবেন না যে, আপনার বায়ু লিক নিরাময় হয়েছে (সাধারণত 6 সপ্তাহ)। আপনাকে গাড়ি না চালানোর পরামর্শও দেওয়া হচ্ছে। আপনার শরীরে যদি বায়ু লিকের জন্য ড্রেন এবং ভালভ ঢোকানো থাকে যা নিয়ে আপনি বাড়িতে গেছেন, তবে বাড়িতে থাকাকালীন আপনার যদি কোনও উদ্বেগ দেখা দেয়, তবে কার সাথে যোগাযোগ করতে হবে সে সম্পর্কে আপনাকে বলে দেয়া হবে।
আমরা প্রক্রিয়াটির পরে কমপক্ষে 24 ঘন্টা রক্ত পাতলা করার ওষুধ পুনরায় শুরু না করার পরামর্শ দিই। আপনার রেডিওলজিস্ট এর কাছ থেকে জেনে নেবেন যে, সাধারণত নেয়া হয় এমন রক্ত-পাতলাকারী ওষুধ কখন পুনরায় চালু করতে পারবে।
আপনার বায়োপসি গ্রহণের ফলাফল কমপক্ষে2কার্যদিবস এবং 1সপ্তাহ পর্যন্ত দীর্ঘ হতে পারে। এগুলি আপনার রেফারিং ডাক্তারের কাছে পাঠানো হবে, সুতরাং আপনাকে সেই টীমের সাথে কথা বলতে হবে যারা আপনাকে রেফার করেছে।
বায়োপসির পরে স্বাভাবিক দৈনন্দিন জীবন সম্পর্কে আপনার যে কোনও উদ্বেগ দেখা দিলে, সে সম্পর্কে আপনি বাড়িতে যাওয়ার আগে পরামর্শ চাইতে পারেন। ব্যথা, শ্বাসকষ্ট বা রক্তপাতের লক্ষণ নিয়ে আপনার বায়োপসির পরে যদি কোনওভাবে উদ্বিগ্ন হয়ে পড়েন, তবে আপনার নিকটস্থ জরুরি বিভাগ থেকে জরুরি চিকিৎসা সহায়তা নিন।

ফুসফুসের বায়োপসি করা হয় এমন হাসপাতাল সম্পর্কে জরুরি তথ্য নিয়ে লিফলেট
অতিরিক্ত তথ্যের জন্য, যে প্রতিষ্ঠানের সাথে আপনার এ্যাপয়েন্টমেন্ট নিশ্চিত করা আছে, আপনার ফোনের ক্যামেরা বা নীচের লিঙ্ক ব্যবহার করে QR কোডটি স্ক্যান করুন।
https://gmcancer.org.uk/faster-diagnosis/single-queue-diagnostics/#patientinfo

নিম্নোক্ত ট্রাস্টের নাম:
· বোল্টন এনএইচএস ফাউন্ডেশন ট্রাস্ট - বোল্টন হসপিটাল
            
· ম্যানচেস্টার ইউনিভার্সিটি এনএইচএস ফাউন্ডেশন ট্রাস্ট - উইথেনশাওয়ে হসপিটাল
 
· নর্দান কেয়ার অ্যালায়েন্স এনএইচএস ফাউন্ডেশন ট্রাস্ট - রয়েল ওল্ডহ্যাম হসপিটাল
· - নর্দান কেয়ার অ্যালায়েন্স এনএইচএস ফাউন্ডেশন ট্রাস্ট - সালফোর্ড রয়েল হসপিটাল
· স্টকপোর্ট এনএইচএস ফাউন্ডেশন ট্রাস্ট - স্টেপিং হিল হসপিটাল
· টেমসাইড এন্ড গ্লসপ ইন্টিগ্রেটেড কেয়ার এনএইচএস ফাউন্ডেশন ট্রাস্ট– টেমসাইড জেনারেল হসপিটাল
· - উইগান, রাইটিংটন এন্ড লে এনএইচএস ফাউন্ডেশন ট্রাস্ট - রয়েল অ্যালবার্ট এডওয়ার্ড ইনফার্মারি
ইমেজ গাইডেড লাং বায়োপসি সংক্রান্ত তথ্য

